
COLLEGE FINANCIEEL TOEZICHT BONAIRE, SINT EUSTATIUS EN SABA 

 

Comunicado di Prensa 
26 di october 2021 

Boneiro ta progresa riba tereno di maneho financiero 
 
Kralendijk - Colegio Ehecutivo mester evita un surplus presupuestario na fin di aña y Conseho 

Insular mester por mustra poco mas energia den su funcion di cuadro. Colegio di supervision 

financiero di Boneiro, Sint Eustatius y Saba (Cft) a indica esaki den e combersacionnan hiba 

cu Colegio Ehecutivo y cu Conseho Insular. 

 

Como consecuencia di e crisis di e pandemia di Covid-19 turismo durante e prome semester di 2021 

tabata menos cu den 2019. Esaki tabatin como consecuencia cu e entradanan di e isla a resulta USD 1,7 

miyon menos cu loke a presupuesta. No obstante, te cu e di dos kwartaal Entidad Publico Boneiro (OLB) 

a realisa un surplus presupuestario, ocasiona door di un bahamento di gasto di e medionan disponibel 

den presupuesto. Cft a bolbe pidi Colegio Ehecutivo pa percura ehecuta e presupuesto aproba door di 

Conseho Insular, pa di e manera ey evita mas tanto posibel un surplus presupuestario na fin di aña. 

Colegio Ehecutivo a indica cu nan lo haci tur lo posibel pa minimalisa e surplus presupuestario.  

 

Maneho financiero 

Boneiro ta progresando riba tereno di maneho financiero. E accountant a abstene su mes di duna un 

declaracion aprobatorio tocante e cuenta anual di 2020 y a constata algun deficiencia menos cu den e 

cuenta anual di 2019. Cft ta constata progreso pa loke ta e puntonan prioritario den e carta di 22 di juni 

di Secretario di Estado di Asunto Interno y Relacion den Reino. Colegio Ehecutivo a duna un bista di e 

proceso y e estado di e trayecto di mehoracion. Door di esey Cft a haya e impresion cu lo mira 

mehoracion ora di controla e cuenta anual di 2021. Cft ta sali for di e punto di bista cu yenando e 

funcionnan importante - Director di Maneho Operacional y Apoyo, Director di Finansa y Concern-

controller - Boneiro ta dal e pasonan importante pa fortalece su maneho financiero ainda mas. 

 

Presupuesto di maneho 

Den e proyecto di presupuesto di 2022, Entidad Publico Boneiro a elabora pa prome biaha un 

presupuesto di maneho cu ta acopla na e intencionnan di maneho den e programa di gobernacion. Cft a 

indica den su conseho tocante e presupuesto cu esaki ta un stap den e bon direccion, pero cu e proyecto 

di presupuesto ainda no ta cumpli suficientemente cu e criterionan di e Ley FinBES y di e Decreto di 

Presupuesto y Hustificacion (BBV) di BES. Colegio Ehecutivo ta trahando actualmente riba elaboracion di 

e recomendacionnan den e conseho di Cft, entre otro riba redaccion di un nota "maneho di riesgo y 

resiliencia" cu ta determina cua parti di e reserva general ta apropia pa uza pa e intencionnan di 

maneho. 

 

Maneho di exencion y maneho di tereno 

Den su conseho tocante e proyecto di presupuesto di 2022 Cft a indica cu e ta sali di e punto di bista cu 

prome cu dia 15 di november 2021 maneho di exencion y maneho di tereno lo ta aproba, di tal modo cu 

e presupuesto di 2022 aproba ta cumpli cu articulo 14 di e BBV di BES. Den caso cu Conseho Insular 

keda sin aproba maneho di exencion y maneho di tereno, e ora ey Entidad Publico Boneiro no ta cumpli 

cu su responsabilidad legal resultante di e BBV di BES. 

 

Combersacion cu Bonaire International Airport (BIA) 

Den combersacion cu BIA Cft a tuma nota di e plannan strategico di crecemento. Cu e plannan aki BIA 

kier bay provee den e crecemento previsto di turismo y desaroyo di Boneiro den e proximo añanan y 

mehora calidad di e facilidadnan di aeropuerto. 

Dia 26 di october 2021 Cft a haci un bishita na Boneiro y a hiba combersacion cu Colegio Ehecutivo, 

Conseho Insular y Bonaire International Airport. 

 

[Fin di e Comunicado di Prensa] 

